
Aningaasaqarnermut Aatsitassanullu 

Naalakkersuisoq 

Aningaasaqarnermut Akileraartarnermullu Ataatsimiititaliap tallimanngornermi 

ulloq 5. juni 2020-mi aalajangiineranik Naalakkersuisunut ilisimatitsineq. 

COVID-19-ip kingunerisaanik pisut malitsigisaannik inuussutissarsiortunut suliffeqar-

nermullu ikiorsiissutissanut malittarisassat nutaat aammalu nutartigaasut. – Suliaq nr. 

01.31.06/20 – 00883. Nukingiussassaq 

 

“Naalakkersuisut inassutigaat, 

- ilanngussat ilanngunneqartut naapertorlugit, coronavirus (COVID-19) tunngaviga-

lugu, 2020-mut ilassutitut aningaasaliissutinut siunnersuummi kontumut pingaar-

nermut 64.40.08 Suliffeqarnermut ikiorsiissutissat, oqaasertaliussaq nr. 2 ilanngun-

neqassasoq” 

- ilanngussat ilanngunneqartut naapertorlugit, coronavirus (COVID-19) tunngaviga-

lugu, 2020-mut ilassutitut aningaasaliissutinut siunnersuummi kontumut pingaarner-

mut 64.10.35 Inuussutissarsiortunut ikiorsiissutit, oqaasertaliussaq nr. 2 ilanngunne-

qassasoq” 

 

 

Aningaasaqarnermut Akileraartarnermullu Ataatsimiititaliap oqaaseqaatai apeqqu-

taalu: 

Naalakkersuisut ataatsimiititaliap apeqqutaanut akissuteqaataat ataatsimiititaliamit qujassu-

tigineqarput. Ataatsimiititaliap sisamanngornermi ulloq 19. marts 2020-mi aalajangiinera 

pillugu ataatsimiititaliap Naalakkersuisunut ilisimatitsinermini Corona pillugu suliat 

ingerlanneqarnerannik ingerlaavartumik ilisimatinneqartarnissani pingaartissimavaa. Tama-

tumani tamatuma akuttunngitsumik minnerpaamilluunniit ullut 14-ikkaarlugit pisarnissaa 

ataatsimiititaliamit qinnutigineqarluni, imaluunniit siumut naatsorsuutigineqarsimanngit-

sunik pisoqartillugu. Tamatuma saniatigut aallarnisakkat pillugit ilisimatinneqartarnissani 

ataatsimiititaliamit qinnutigineqarpoq, taamaalillutik paasissutissat pineqartut tusagassiorfit-

siguinnaq ataatsimiititaliamut apuunneqartarunnaarlugit. Naalakkersuisut Corona pillugu 

sulianik suliaqarneranni qanimut suleqataatinneqarnissaq akuutinneqarnissarlu qinnute-

qaatitigut ataatsimiititaliamit kissaatigineqarsimavoq.   

Tamanna naapertorlugu Corona pillugu suliamut tunngatillugu aningaasaliissutissanik nuus-

sinissamik kissaataasinnaasut taamaallaat Aningaasaqarnermut Akileraartarnermullu Ataat-

simiititaliap siumut akuersissuteqareerneratigut pisarnissaat ataatsimiititaliamit kissaatigi-

neqarpoq.  

 

Aningaasaqarnermut Akileraartarnermullu Ataatsimiititaliap aalajangiinera 

Siuliani allassimasutut oqaaseqaateqarluni Naalakkersuisut inassuteqaataat Aningaasaqar-

nermut Akileraartarnermullu Ataatsimiititaliamit akuersissutigineqanngillat.  

 

Ulloq: 11. juni 2020 

J.nr.:   01.31.06/20-00883 

Inussiarnersumik inuulluaqqusillunga 

Aningaasaqarnermut Akileraartarnermullu Ataatsimiititaliap siulittaasua 


